
ՆԵՐԱԾՈՒԹՅՈՒՆ

Թեմայի արդիականությունը: Գրական

ունկնդրման ժամերն ունեն բացառիկ

նշանակություն երեխաների բարոյական

արժեհամակարգի ձևավորման հարցում:

Ժամանակն առաջ է շարժվում: Թե՛ տանը, թե՛

դպրոցում փոխվում է ամեն բան: Ժամանակակից

երեխաների մտածողությունը, ցանկություններն ու

հետաքրքրություններն այլ են: Այսօրվա վեցամյա

փոքրիկը կարողանում է հեռախոսով կամ

գրասալիկի օգնությամբ գտնել և դիտել հեքիաթների

հիման վրա ստեղծված մուլտֆիլմեր, ակտիվ

ունկնդրել, խորհել, երգել ու բեմադրել, ներկել ու

նկարել, անգիր սովորել:

Աշխատանքի նպատակը և խնդիրները: Աշխատանքի նպատակն է ուսումնասիրել և

ներկայացնել գրական ունկնդրման դասերը 1-ին դասարանում:

Գրական ունկնդրման նպատակը սովորողներին գրական տեքստի ընկալմանը վարժեցնելն է,

որին մասնակցում են մի շարք հոգեբանական գործընթացներ՝ խոսք, երևակայություն,

մտածողություն:

Նպատակին հասնելու համար դրվել և լուծվել են հետևյալ խնդիրներնը.

. հենց նախայբբենական շրջանից աշակերտի մեջ հետաքրքրություն սերմանել գրքի և

ընթերցանության հանդեպ

գրական ստեղծագործությունները խորությամբ հասկանալու և վերլուծելու

կարողությու ձևավորել

Եվ այդ խնդիրը լուծելու համար երեխայի ուսուցումը պետք է կազմակերպել խաղի, հեքիաթի ձևով՝ սովորեցնել 

այնպես, ինչպես նա ընկալում է աշխարհը՝ գունագեղ, հստակ, պարզ ու մատչելի: 

Գերմանացի մեծ քնարերգու

Գյոթեն ասել է.<< Մարդը չի կարող

յուրացնել այն, ինչ չի հասկանում>>:



Տարրական կրթության հիմնական նպատակներից մեկը երեխաների երևակայության զարգացումն է։ Այդ

առումով ևս դասագրքում կան բազմաթիվ բնագրեր, որոնց ուսումնասիրման նպատակներից մեկը հենց

երևակայության զարգացումն է։

Դասավանդումն առաջին դասարանում դասվարի աշխատանքային գործունեության մեջ

առանձնահատուկ տեղ է զբաղեցնում: Ուսուցումն արդյունավետ ու նպատակային է դառնում այն դեպքում,

երբ երեխան հաճույքով է ներգրավվում այդ գործընթացի մեջ: Դրա համար կարևորվում է մի շարք

առանձնահատկություններ, որոնց շնորհիվ դպրոց ոտք դրած յուրաքանչյուր երեխայի համար ուսումնական

գործընթացը կդառնա գրավիչ ու հետաքրքիր:

1-ին դասարանում գրական ունկնդրման միջոցով զարգացվում է երեխաների խոսքի զարգացումը,

երևակայությունը և ստեղծագործական ընդունակությունները: Այստեղ կարևորվում են հեքիաթները:

Հեքիաթների միջոցով նոր դպրոցական կյանք ոտք դրած երեխաները փորձում են սովորել կարդալ և

զարգացնել իրենց ներաշխարհը:

Ա. Տեր-Գրիգորյան, Ա. Սիմոնյան, Ընթերցանության դասը տարրական դասարաններում, Երևան, 1974, էջ՝ 56-
57: 6

ԳԼՈՒԽ 1.

ԳՐԱԿԱՆ ՈՒՆԿՆԴՐՄԱՆ ԴԱՍԵՐԸ 1-ԻՆ ԴԱՍԱՐԱՆՈՒՄ

Ուսումնական գործունեության ծավալման գործընթացի արդյունավետությունը պայմանավորված է այդ

գործընթացում սովորողների` սուբյեկտ կարգավիճակով: Սա նշանակում է, որ ուսումնական գործունեության

դաշտում կենտրոնական դերը աշակերտինն է, իր ծավալած ուսումնասիրություններում ինքն է

նախաձեռնություն հանդես բերողը:



Գաղտնիք չէ, որ երեխաները շատ շարժուն են, նրանց ուշադրությունն անկայուն է։ Ի՞նչ մեթոդներով երեխաներին

ստիպես, որ նրանք լսեն, ի՞նչ միջոցներով ուսումը դարձնես հրապուրիչ, զվարթ։ Այս բոլորն իրականացնելուն

օգնության են գալիս ուսուցանող խաղերը, հետաքրքրաշարժ առաջադրանքները, որոնք սևեռում են երեխայի

անկայուն ուշադրությունը դասի ընթացքին, տալիս են նոր գիտելիքներ, ստիպում են լարված մտածել։

Խաղերը երեխաներից պահանջում են հնարամտություն, ուշադրություն, համատեղ ստեղծագործական

համառություն, զարգացնում են երևակայությունը, արագորեն ճիշտ լուծումներ գտնելու կարողությունները։ Կարևոր

է նաև այս ամենի դաստիարակչական կողմը։ Քանի որ այդ ընթացքում երեխաները մոտիկից առնչվում են,

մրցակցում, վիճում, իրար օգնում, դառնում են ինքնուրույն և ընկերասեր։

Գրական ունկնդրման դասերը 1-ին դասարանում ունեն մի շարք առանձնահատկություններ.

• գրական տեքստի ընկալում՝ ունկնդրման միջոցով,

• ունկնդրումը ծառայեցնել խոսքի, երևակայության և մտածողության գործընթացների զարգացմանը,

• գրական ստեղծագործության մեջ նկարագրված դեպքերին հուզազգայական վերաբերմունք դրսևորելու

կարողության ձևավորում,

• գրական որոշ ժանրերի մեջ կողմնորոշվելու կարողություն (հեքիաթ, բանաստեղծություն, պատմվածք),

• ակտիվ բառապաշարի հարստացում՝ նոր բառերով,

• ունկնդրել և վերարտադրել հեքիաթներ, պատմվածքներ, բանաստեղծություններ՝ ուսուցչի

հարցերի օգնությամբ,

Ա. Տեր-Գրիգորյան, Մայրենի լեզվի տարրական դասընթացի նյութերի թեմատիկ պլանավորում, Երևան, 1975, էջ՝ 54-55:



• կարծիքների և տպավորություններ փոխանակել ունկնդրած ստեղծագործության

վերաբերյալ,

• հետևել գրական ստեղծագործության դեպքերի զարգացմանը, հերոսների

փոխհարաբերություններին և դրանք վերարտադրել նույնությամբ կամ ստեղծագործաբար,

• պատմել՝ ըստ հիշողության կամ ըստ նկարի,

• նկարել ունկնդրած ստեղծագործության թեմայով, աշխատել բնական նյութերով և դրանք

մեկնաբանել,

• բեմականացնել ստեղծագործություններև մասնակցել հագուստի, դեկորների ընտրությանը,

• կազմակերպել մանկական նկարների և ստեղծագործական աշխատանքների ցուցահանդեսներ,

• ստեղծել դասարանական գրադարան և այլն:

Ըստ այդմ էլ՝ գրական ունկնդրման գեղագիտական և բարոյական արժեքներն ընկալելու համար 
կարևորվում են հետևյալ դրույթները.

• մտորել կարդացածի շուրջ,

• գնահատել նրանց արարքները,

• համեմատել իրենց կյանքը հերոսների կյանքի հետ,

• կատարել բարոյական չափանիշներին համապատասխան արարքներ: Այս գործընթացում կարևոր է

ուսուցչի աշխատանքը, մեթոդների ընտրությունը, որոնք դաստիարակչական և ուսուցողական մեծ

արժեք ունեն: Գեղարվեստական գործերը միայն օգնում ու կողմնորոշում են ուսուցչին, թե ինչպես

նպատակաուղղել աշխատանքը, որպեսզի երեխաների մեջ զգացմունքներ առաջանան, և ինչպես

հղկեն դրանք:

Իսկ, թե ինչպես հուզել աշակերտներին ստեղծագործությունների ընթերցման ժամանակ,

պայմանավորված է ոչ միայն ուսուցչի հմտությամբ և գեղարվեստական ընթերցանությանը

տիրապետելու կարողությամբ, այլև այն մեթոդներով ու սկզբունքներով, որոնցով առաջնորդվում է նա:

Ուսուցիչը պետք է այնպես կարդա, որ երեխայի աչքերը փայլեն, հուզմունքից շունչը պահի:



Միայն այս ճանապարհով երեխան կկարողանա գնահատել ու վերլուծել բարոյական արժեքները՝ 

բարությունը, ազնվությունը, մեծահոգությունը, արժանապատվությունը, հայրենասիրությունը, 

ընկերասիրությունը, հանդուրժողականությունը և այլն:  

Շահեկան է, որ աշակերտն ինքը կարողանա վերլուծել ընթերցած ստեղծագործությունը և սեփական

եզրահանգումներ անել բարու և չարի, լավի ու վատի, ճշմարիտի ու սխալի մասին:

Կրտսեր դպրոցականների համար գեղարվեստական ստեղծագործություններն, Ուշինսկու

բնութագրմամբ՝ այն պատուհանն է, որտեղից նրանք տեսնում են աշխարհը, ճանաչում ու սիրում են

իրենց շրջապատող բնությունը, մարդկանց, ձևավորվում է ու զարգանում նրանց գեղարվեստական

ճաշակը:

Գոյություն ունեն տարբեր ձեռնարկներ, որոնց օգնությամբ դասապրոցեսի ընթացքում ուսուցիչներին

ավելի հեշտ է լինում կազմակերպել գրական ունկնդրում և տվյալ ձեռնարկներում առկա նկարների,

հարցերի և տարատեսակ խաղային վարժությունների միջոցով զարգացնել երեխաների խոսքը և

երևակայությունը:

Հեքիաթների միջոցով գրական ունկնդրման կազմակերպումը կարևոր նշանակություն ունի երեխաների

բանավոր խոսքի զարգացման համար:

1-ին դասարանների ընթերցարաններում ամենից հաճախ հանդիպող նյութերից մեկը հեքիաթներն են:

Հեքիաթները ժողովրդական բանահյուսության ամենահին ու ամենատարածված

ստեղծագործություններից են, դրանք ծագել են մարդկության մանկության շրջանում, սակայն այսօր էլ

շարունակում են ստեղծվել և հուզել ընթերցողներին իրենց անմիջականությամբ, պարզությամբ ու խոր

լավատեսությամբ:



Կրտսեր դպրոցական տարիքի երեխաներին տարրական դասարաններում հանձնարարելի են համարվում

կենդանագրական ու իրապատում հեքիաթները միայն, իսկ հրաշապատում հեքիաթները սովորաբար այդ

տարիքի երեխաների խորհուրդ չի տրվում կարդալ:

1-ին դասարանի երեխաներին հեքիաթները ամենից առաջ պետք է դասավանդել որպես

գեղարվեստական ստեղծագործություններ, այսինքն՝ նախապատրաստական զրույցի միջոցով հող

նախապատրաստել այն ճիշտ ընկալելու համար, ամբողջ նյութի արտահայտիչ ընթերցման միջոցով

ապահովել նրա գեղարվեստական ու դաստիարակչական ներգործությունը, սովորեցնել լավ կարդալ,

անծանոթ բառերն ու մտքերը բացատրել, հեքիաթի բովանդակությունը մանրամասնորեն ու համառոտ,

փոփոխելով ու ստեղծագործորեն վերարտադրել, գործող անձերն ու նրանց կատարած գործողությունները

նկարագրել կամ բնութագրել, հարցերով ամփոփել հեքիաթի վերաբերյալ երեխաներին հաղորդած

տեղեկությունները և այլն:

Ունկնդրման համար գեղարվեստական գրականության ընտրության հարցում նկատի ունենալ նյութեր.

1)բովանդակությամբ՝ մատչելի և հետաքրքիր, տարիքային առանձնահատկությունների տեսանկյունից՝

ծավալով ոչ մեծ, պատմողական

(ոչ նկարագրական) բնույթի, դինամիկ սյուժեով,

1)բնության, հայրենի երկրի, կենդանիների, ճանապարհորդությունների մասին,

2)երեխաների կյանքից, որոնք կհիշեցնեն սեփական անձի հետ կապված իրավիճակներ:

Գրական ունկնդրման կազմակերպման գործընթացի բովանդակությանն ու մեթոդներին ներկայացվում

են սովորողների տարիքային առանձնահատկություններով և հնարավորություններով պայմանավորված

որոշակի պահանջներ: Դրանք մասնավորապես բխում են հոգեկան այն գործընթացներից, որոնք

ուսուցման ժամանակ ակնառու դեր ունեն:



Գրական ունկնդրումը կազմակերպելիս պիտի հաշվի առնել ուսուցման մատչելիության, զննականության, հաջողության,

պարզից դեպի բարդը, ծանոթից անծանոթը գնալու և անհատականության սկզբունքները՝ դասի ժամանակ կաևոր դեր

տալով ինչպես դիտակտիկական այնպես էլ շարժուն խաղերին:

Ունկնդրման ողջ գործընթացում պետք է պահպանել մանկավարժահոգեբանական մի քանի հիմնական պահանջներ.

1) Դասի որոշակի փուլերում ուսուցիչը պետք է երեխաներին բացատրի, թե իրենք ինչ պիտի անեն այդ պահին, իսկ

աշխատանքի ավարտից հետո պիտի ամփոփեն ինչ արեցին, ինչ սովորեցին:

2) Աշակերտներին տրվող առաջադրանքները, հարցերն ու բացատրությունները պետք է ձևակերպվեն հակիճ, հստակ,

հասկանալի բառերով և ոչ երկարաշունչ նախադասություններով:

3) Պետք է գերակշռեն համադասարանային, փոքր խմբերով և զույգերով աշխատանքները, որոնց ժամանակ

ուսուցչուհին պիտի ցույց տա իր տված առաջադրանքի նմուշները, բացատրի կատարման ընթացքը հանգամանորեն:

4) Դասի ընթացքում անհրաժեշտ է մի քանի անգամ փոխել երեխաների գործունեության տեսակները:

5) Դիդակտիկ նյութերը, զննական պարագաները, ուսուցման տեխնիկական միջոցները, փոխգործուն մեթոդները,

խաղային առաջադրանքները պիտի օգտագործվեն տեղին և այն չափով, որոնք որ կնպաստեն ուսուցման

մատչելիությանն ու հետաքրքրաշարժությանը առանց աշակերտներին ծանրաբեռնելու և նրանց ուշադրությունը

դասի հիմնական նպատակից շեղելու:

6) Դասը պլանավորելիս անհրաժեշտ է նկատի ունենալ ինչպես ամբողջ դասարանի, այնպես էլ յուրաքանչյուչ

աշակերտի պատրաստականությունը՝ կարևորելով ուսումնական նյութի յուրացումը յուաքանչյուր սովորողի

կողմից:

7) Աշխատել հնարավորության սահամաններում բացառել դիտողություններն ու պատիժները, նախընտրություն տալ

խրախուսանքին:

8) Ուսուցումը կազմակերպելիս ուսուցիչը պիտի նկատի ունենա, որ աշխատանքի արդյունավետությունը

պայմանավորված է իր լեզվաբանական գիտելիքներով ու մանկավարժահոգեբանական հմտություններով և ձգտի

մշտապես զբաղվել դրանց ձեռքբերմամբ ու կատարելագործմամբ:



Ունկնդրման կազմակերպման կարևորագույն պայմանն այնպիսի մթնոլորտի ստեղծումն է, երբ մարդիկ

ցանկանում են իրենց մտքերն արտահայտել և լսել դիմացինի արտահայտած մտքերը: Ուսուցիչը անպայման

պետք է տիրապետի զրույցը կազմակերպելու արվեստին:

Ունկնդրումը ունի իր առանձնահատկությունները: Այն պետք է բավարարի ոչ միայն հետաքրքիր և տարիքին

համապատասխան լինելու պայմանին: Ունկնդրման ընթացքում թեման այնպես պետք է ընտրվի, այնպես

պետք է կառուցվի, ուսուցիչն այնպես պետք է ուղղորդի այն, որ երեխաները կարողանան հետևել թեմայի

զարգացման տրամաբանական ընթացքին, կարողանան հիշել սկիզբն ու միջին մասը, ընկալեն ասելիքն

ամբողջությամբ:

Ունկնդրման ընթացքում մի շարք խնդիրներ են լուծվում: Նախ` ունկնդրման հետաքրքրող թեման կարող է

մտորելու, մտածածի մասին խոսելու ցանկություն առաջացնել, երեխային արտահայտվելու հնարավորություն

ընձեռել: Ունկնդրմանը մասնակցելու համար պարտադիր պայման է դառնում դիմացինին ուշադիր լսելը և

համապատասխանաբար նրան արձագանքելը5:

Ունկնդրման ընթացքում ձևավորվում է երեխայի՝ լսելու և լսածին համապատասխան և տեղին արձագանքելու

կուլտուրան: Ունկնդրումը կարող է լինել անհատական (ուսուցչի զրույցը մեկ երեխայի հետ), փոքր խմբով (մի

քանի երեխայի հետ) և ամբողջ խմբով:

Ունկնդրման դասերի կազմակերպումը կարող է լինել ինչպես ուսուցչի, այնպես էլ երեխայի կամ երեխաների,

ծնողի նախաձեռնությամբ:

Ունկնդրումը կազմակերպվում է այնպես, որ երեխաները ավելի շատ լսելու և լսածը հետագայում

վերարտադրելու կարողություն ունենան:

Ս. Վ. Գյուլբուդաղյան, Հայոց լեզվի դասավանդման մեթոդիկա, Երևան, 1987, էջ՝ 31-32:

• Գրական ունկնդրման դասերը պլանավորելիս պետք է հաշվի առնել՝

1. սովորողների պատրաստվածության մակարդակը

2.միջավայրի առանձնահատկությունները / ծնողների սոցիալական վիճակը, մշակույթի

օջախները/

3.երեխաների հետաքրքրությունների շրջանակը

13

.  Ամփոփելով հարկ ենք համարում նշել, որ երեխաների խոսքի,անձի զարգացումը և 

սոցիալականացումը մանկավարժի ուսումնադաստիարակչական աշխատանքի 
կարևորագույն խնդիրներից մեկն է, որի իրականցումը  նշանակում է երեխային տալ ոչ 
միայն գիտելիքներ, այլև ուղղորդել ձևավորել նրան որպես անհատ:

ԵԶՐԱԿԱՑՈՒԹՅՈՒՆ

Ուսումնասիրությունների և հետազոտությունների արդյունքում 

հանգել ենք հետևյալ եզրահանգումներին.



Առաջին դասարանում գրական ունկնդրումները ցույց են տալիս, որ գեղարվեստական բնագրի

ընթերցումը պետք է կազմակերպվի որոշակի մեթոդներով: Այդ մեթոդների բաղադրատարրեր

են դառնոմ՝

զրույցը

բնագրի ընթերցումը

բառային աշխատանքը

պատմումը

ամփոփումը

Ընթերցանություն նպատակային է և գիտակցական, եթե ընթերցանության ժամանակ

աշակերտների մեջ ձևավորվում է գեղագիտական ճաշակ, ամուր կամք, ստեղծագործական

մտածողություն:

Ջ. Ռոդարին ասել է. <<եթե ցանկանում ես մտածել սովորեցնել,  

առաջին հերթին պետք է հորինել սովորեցնես>>: 

